
				ਇਹ ਸਫ਼ਾ ਪ੍ਰਮਾਣਿਤ ਹੈ
ਵਿਛਾਈ ਤੇ ਲੰਮਾਂ ਪੈ ਗਿਆ। ਪਰ ਉਸਨੂੰ ਨੀਂਦ ਨਹੀਂ ਸੀ ਆ ਰਹੀ। ਉਸ ਐਵੇਂ ਕੈਵੇਂ ਅੱਖਾਂ ਮੀਟ ਕੇ ਸਓਂ ਜਾਣ ਵਾਸਤੇ ਜ਼ੋਰ ਲਾਇਆ।

'ਉਸ' ਨੇ ਸਵੇਰੇ ਸਵੇਰੇ ਮੱਝੀਆਂ ਦੀਆਂ ਧਾਰਾਂ ਕਢਵਾਣੀਆਂ ਨੇ ਅਤੇ ਫੇਰ ਮੱਖ ਉਡਣ ਤੋਂ ਪਹਿਲਾਂ ਪਹਿਲਾਂ ਉਨ੍ਹਾਂ ਨੂੰ ਬਾਹਰਲੇ ਟੋਭੇ ਵਿੱਚ ਜਾ ਵਾੜਣਾ ਹੈ। ਤੇ ਜੇ ਏਹ ਸਭ ਕੁਝ ਵੇਲੇ ਸਿਰ ਨਾ ਹੋਇਆ ਤੇ ਸਰਦਾਰ ਹਰੀਪਾਲ ਜੀਤ ਪਿਰਥੀਪਾਲ ਸਿੰਘ ਦੀ ਇਕ ਇਕ ਸਜ਼ਾ ਦਾ ਨਕਸ਼ਾ ਉਹਦੀਆਂ ਅੱਖਾਂ ਅੱਗੇ ਭਉਣ ਲੱਗ ਪਿਆ। ਉਹ ਉਠ ਕੇ ਬਹਿ ਗਿਆ ਤਦ ਉਸਨੂੰ ਬਾਬੇ ਸੁੱਧੇ ਵਾਲੀ ਬਾਤ ਯਾਦ ਆ ਗਈ। ਉਹ ਸੋਚਣ ਲੱਗ ਪਿਆ, 'ਜੇ ਉਨ੍ਹਾਂ ਦੋਹਾਂ ਬੱਚਿਆਂ ਦੀ ਮਾਂ ਮਰ ਜਾਣ ਪਿਛੋਂ ਵੀ ਆਪਣਿਆਂ ਬੱਚਿਆਂ ਨੂੰ ਖਾਣ ਵਾਸਤੇ ਦਿੰਦੀ ਸੀ, ਤੇ ਮੈਂ ਵੀ ਤਾਂ ਉਨ੍ਹਾਂ ਵਾਂਗ ਮਾਂ ਮਿੱਟਰ ਹਾਂ। ਮੇਰਾ ਵੀ ਤੇ ਹੋਰ ਕੋਈ ਨਹੀਂ। ਮੈਂ ਵੀ ਤੇ ਸਾਰਾ ਸਾਰਾ ਦਿਨ ਕੰਮ ਕਰਦਾ ਹਾਂ। ਮੈਨੂੰ ਵੀ ਤੇ ਇਹ ਸਰਦਾਰ ਨਾ ਕਪੜਾ ਨਾ ਲੱਤਾ, ਨਾ ਰੋਟੀ ਨਾ ਦੁੱੱਧ, ਕੁਝ ਵੀ ਨਹੀਂ ਦੇਂਦਾ। ਏਹ ਵੀ ਮੈਨੂੰ ਮਾਰ ਦੇਣਾ ਚਾਹੁੰਦਾ ਹੈ। ਕੀ ਮੇਰੀ ਮਾਂ ਮੈਨੂੰ ਕੁਝ ਵੀ ਨਹੀਂ ਦੇ ਸਕਦੀ।'


ਏਹੋ ਜਿਹੀਆਂ ਅਨੇਕਾਂ ਗਲਾਂ ਉਹ ਸੋਚਦਾ ਰਿਹਾ ਤੇ ਏਨੇ ਨੂੰ ਕੁਕੜਾਂ ਨੇ ਬਾਂਗਾਂ ਦੇ ਦਿੱਤੀਆਂ। ਉਹ ਬੁੜ੍ਹਕ ਕੇ ਉਠਿਆ। ਖ਼ਿਆਲੀ ਰਾਮ ਵੀ ਹੱਥ ਵਿੱਚ ਬਾਲਟੀ ਫੜੀ ਧਾਰਾਂ ਕੱਢਣ ਲਈ ਆ ਗਿਆ। 'ਬ੍ਹੰਸੇ' ਨੇ ਮੀਣੀ ਝੋਟੀ ਹੇਠ ਕੱਟਾ ਛੱਡਿਆ। ਏਸ ਤਰ੍ਹਾਂ ਵਾਰੀ ਵਾਰੀ ਸਾਰੀਆਂ ਝੋਟੀਆਂ ਚੁਵਾਈਆਂ ਤੇ ਫੇਰ ਸਾਰੇ ਵੱਗ ਨੂੰ ਛੇੜਕੇ ਬਾਹਰਲੇ ਛੱਪੜ ਤੇ ਲੈ ਗਿਆ। ਗਰਮੀਆਂ ਦੇ ਦਿਨਾਂ ਵਿਚ ਮੱਝਾਂ ਛੱਪੜ ਚੋਂ ਨਿਕਲਣ ਦਾ ਨਾਂ



- ੩੦ -
















[image: ]

[image: ]

"https://pa.wikisource.org/w/index.php?title=ਪੰਨਾ:ਦਿਲ_ਹੀ_ਤਾਂ_ਸੀ.pdf/24&oldid=78671" ਤੋਂ ਲਿਆ


				
			

			
			

		
		
		  
  	
  		 
 
  		
  				Last edited on 17 ਸਤੰਬਰ 2019, at 18:43
  		
  		 
 
  	

  
	
			
			
	    Languages

	    
	        

	        

	        This page is not available in other languages.

	    
	
	[image: ਵਿਕੀਸਰੋਤ]



				 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 17 ਸਤੰਬਰ 2019 ਨੂੰ 18:43 ਵਜੇ ਹੋਈ।
	ਇਹ ਸਮੱਗਰੀ CC BY-SA 4.0 ਹੇਠ ਮੌਜੂਦ ਹੈ। ਅਜਿਹਾ ਨਾ ਹੋਣ ਉੱਤੇ ਵਿਸ਼ੇਸ਼ ਤੌਰ ਉੱਤੇ ਦੱਸਿਆ ਜਾਵੇਗਾ।



				ਪਰਦਾ ਨੀਤੀ
	ਵਿਕੀਸਰੋਤ ਬਾਰੇ
	ਦਾਅਵੇ
	ਕੋਡ ਆਫ਼ ਕੰਡਕਟ
	ਵਿਕਾਸਕਾਰ
	ਅੰਕੜੇ
	ਕੂਕੀ ਤਫਸੀਲਾਂ
	ਵਰਤੋਂ ਦੀਆਂ ਸ਼ਰਤਾਂ
	ਡੈਸਕਟਾਪ



			

		
			








